
Тақырыттын өзектілігі: Аномальды диффузия процесстерінің математикалық 

модельдері қазіргі күнде бөлшекті-дифференциалдық қисаптағы зерттеулердің маңызды 

обьектісіне айналды. Мұның себебі көптеген физикалық процесстерде аномальды 

қасиеттердің бар болуы. Локальды емес модельдер көпшілік жағдайларда олардың 

локальды аналогтарына қарағанда күрделілігі, себебі бөлшекті операторлар локальды емес 

және процесстің тарихына тәуелділік сипатта болады. Бұл оларды қатаң математикалық 

талдау және оларды шешудің сандық әдістерін құруда елеулі қиындықтар тудырады. 

Бөлшекті теңдеулер үшін бастапқы-шеттік есептерді сандық шешуде әрбір уақыттық 

қабатта барлық алдыңғы қабаттардағы мәліметтерді пайдалану қажет болады. Осындай 

алгоритмдерді сандық жүзеге асыру бір өлшемді жағдайдың өзінде жеткілікті күрделі 

және ресурсты болады, ал көпөлшемді есептерге өтуде алгоритмдер күрделілігі елеулі 

артады. Практикалық маңызды жағдайлардың көпшілігінде бөлшекті модельдерді 

шешудің аналитикалық әдістері шектеулі болады, немесе мүлдем болмайды. Сондықтан 

локальды емес модельдер үшін тура және кері есептерді сандық шешудің орнықты 

әдістерін құру маңызды мәселе болып табылады. 

Тақырыптың мақсаты: Кеңістік айнымалы бойынша жалпы локальды емес 

шеттік шарттармен берілген субдиффузия теңдеуі үшін тура және кері есептерді шешудің 

сандық әдістерін және есептеу алгоритмдерін құру 

Күтілетін және қол жеткізілен нәтижелер: 

Кеңістіктік айнымалы бойынша жалпы түрдегі регуляр шеттік шарттармен берілген 

(тұрақты коэффициентті) бір өлшемді сызықтық субдиффузия теңдеуі үшін локальді емес 

бастапқы-шеттік есептердің қойылымы беріледі және корректілігі шарттарына зерттеу 

жүргізіледі. Шешімнің бар, жалғыз және орнықтылығы туралы теоремалар дәлелденді. 

Бұл күтілетін нәтижелер негізінен іргелі сипатқа. Бұл теория бойынша алынған 

нәтижелерді дифференциалдық теңдеулерді сандық шешу саласындағы ғылыми 

қызметкерлер зерттеулерінде, сонымен қатар жоғары оқу орындарының студенттері, 

магистранттары мен докторанттары дипломдық және диссертациялық жұмыстарды 

дайындау кезінде пайдалана алады. Жобаны жүзеге асыру нәтижесінде дифференциалдық 

теңдеулер үшін локаль емес шекаралық шарттармен берілген бастапқы-шеттік есептерді 

сандық шешу  бойынша басекеге қабілетті ғылыми топ құруға мүмкіндік береді және 

отандық математика ғылымының одан әрі дамуына және оны тануға он әсерін тигізеді. 

Кеңістіктік айнымалы бойынша жалпы түрдегі регуляр шеттік шарттармен 

(тұрақты коэффициентті) берілген бір өлшемді сызықтық субдиффузия теңдеуі үшін көзді 

тіктеу кері есептерінің қойылымы беріледі және корректілігі бойынша зерттеу жүргізіледі. 

Локальды емес бастапқы-шеттік есептерді шешудің есептеу алгоритмдері құрылды. Шешу 

әдісі бастапқы локаль емес есепті локаль шекаралық шарттармен берілген екі есепке 

келтіруге негізделген. Бастапқы есептің шешімі  шекаралық шарттары  Штурм  түрінде 

болған  есептердің шешімдерінің қосындысы түрінде алынған. Бөлшекті туындыны 

жуықтау Грюнвальд-Летников фомуласына және 1L  жуықтауға негізделген. Құрылған 



алгоритмдердің жарамдылығы үлгілік мысалдарда есептеу тәжірибелері арқылы 

тексерілген.  

